Саха өрөспүүбүлүкэтин министиэристибэтэ 
Нам улууhун үөрэђин салаата

И. Е. Винокуров аатынан Хатың-Арыы орто үөрэхтээhин оскуолата
Саха литературатын педагогическай мастарыскыай технологиятынан үөрэтии
 Толордо:    Павлова Пелагея Дмитриевна, 

саха тылын уонна литературатын учуутала                

Рецензент: Шишигина Василиса Романовна, Үөрэх үлэһиттэрин идэтин үрдэтэр институт төрөөбүт тылга уонна литературађа кабинетын сэбиэдиссэйэ, Россия үтүөлээх учуутала.
2007 сыл

ИhИНЭЭ5ИТЭ:
Киириитэ.................................................................................................................3

I. Педагогическай мастарыскыай технологията
1.1. Педагогическай мастарыскыай өйдөбүлэ, принциптэрэ...........5
1.2. Педагогическай мастарыскыай тутула.........................................6
II. Педагогическай мастарыскыай технологията саха литературатын уруогар

2.1. Саха литературатын үөрэтиигэ педагогическай мастарыскыай технологиятын туттуу...........................................................................................................7
2.2. Yгэс буолбут үөрэх уонна педагогическай мастарыскыай - утары технологиялар..............................................................................................12
2.3. Педагогическай мастарыскыай технологията- учуутал уонна о5о кыа5ын арыйар күүс..................................................................................................14
Түмүк........................................................................................................................16
Туhаныллыбыт литература.....................................................................................17
КИИРИИТЭ


ХХI үйэни Киhи үйэтэ дииллэр. Ол аата киhиэхэ, кини уйул5атыгар, өйүгэр-санаатыгар, сиэригэр-майгытыгар, ис-тас көңүлүгэр сүрүн бол5омтону уурар кэммит тирээн кэллэ. 


О5ону Киhи (личность) быhыытынан иитэн таhаарар сорук литература уруогар турар диибит. Литература - киhини киhи оңорор үөрэх. Билиңңи литература уруогун сыалынан о5о иэйиитин, санаатын тылынан сатаан этэр-суруйар дьо5урун уhугуннарыы буолар. Хас биирдии учуутал маны ситистэ5инэ, Франция педагогтарын ба5а санааларын курдук, көңүл толкуйдаах киhини иитэн таhаарара саарба5а суох. 

Билиңңи кэмңэ хас биирдии айымньылаахтык үлэлиир учуутал маннык үс санааны өйдүөн наада:

1. Хас биирдии киhи дьо5урдаах.  

2. Хас биирдии киhи бэйэтин таhымын аhара туhэр кыахтаах.

3. Сайдыы муңура суох. 


Оттон бу соруктары үөрэх көдьүүстээх технологиятын баhылаатахха, кини сүрүн балаhыанньаларын олоххо киллэрдэххэ эрэ ситиhиэххэ сөп дии саныыбын. Онон бэйэм үлэбэр педагогическай мастарыскыай технологиятын туhанан үлэлиибин. 


Yлэм актуальноhа: Билиңңи бириэмэ5э, олох-дьаhах күүскэ сайдыбыт кэмигэр, үөрэхтээhин соруга, ис хоhооно, ону олоххо киллэрэр соруга төрдүттэн уларыйыахтаа5а ирдэнэр. Учуутал бүгүңңү киhини буолбакка, сарсыңңы киhини иитэр. Олох уустуктарыттан ча5ыйбат, оло5у кытта дьүөрэлэhэр, олоххо бэйэтин миэстэтин булунарын ааhан, оло5у уларытар кыахтаах киhини бэлэмнээн таhаарыы сүрүн сорук буолар. Үгэс буолбут үөрэхтээһин билиини эрэ биэрэр буолан о5ону сайыннарар кыа5а кыра. Билиңңи үөрэх о5о дьо5урун сайыннарарынан көдьүүһэ улахан. Учуутал үөрэтиигэ уонна о5о5о сыhыанын төрдүттэн уларытыахтаа5ын, бэйэтин үлэтигэр сыыйа саңаны киллэриэхтээ5ин өйдөөммүн бу технологияны таллым.


Yлэм сыала: олоххо тулуурдаах, дьулуурдаах, ыраас, сырдык, көңүл өйдөөх-санаалаах, бө5ө туруктаах киhини иитэн таhаарыы.  


Бу сыалбын ситиhэрбэр туруоруммут соруктарым:

1. О5о аа5ар, ылынар дьо5урун сайыннарыы;

2. О5о толкуйдуур, ырытар сатабылын иңэрии;

3. О5о билии ньыматын баhылыырын ситиhии;

4. О5о санаатын,  иэйиитин сатаан тылынан этэр-суруйар дьо5урун сайыннарыы;

5. О5о сиэр-майгы өттүнэн үрдүк культуралаах буоларыгар иитии;

6. Айар-чинчийэр дьо5урун уhугуннарыы.

Улэм сонуна (новизна): педагогическай мастарыскыай технологията 

о5ону хаарчахтаабакка, бэйэтэ толкуйдаан, оңорон таhаарарыгар, элбэхтик үлэлииригэр кыах биэрэр, саңарар-суруйар кыа5ын уhугуннарар, айар улэ5э кынаттыыр, көңүл өйү-санааны арыйар. Yлэ түмүгэр о5о бэйэтин үлэтин түмүгүн көрөр буолан, киниэхэ астыныы, дуоhуйуу үөскүүр. Онон бу технология о5о бэйэтэ билэн-көрөн, ырытан, оңорон, айан, толору сайдыылаах, бэйэтин-бэйэтэ салгыы сайыннарыан, оло5у уларытыан сөптөөх киhи тахсарыгар тирэх буолар. 


Саба5алааhын (гипотеза): Хас биирдии киhи бэйэ-бэйэтигэр маарыннаспат тус-туспа олохтоох, дьыл5алаах, ураты сайдар суоллаах-иистээх буолуохтаах. Бэйэтэ билэн-көрөн, ырытан-оңорон, айан-тутан тахсыбыт киhи көңүл өйдөөх-санаалаах, сиэрдээх-майгылаах, киэң билиилээх, олоххо бө5ө тирэхтээх, оло5у уларытар кыахтаах Киhи (личность) буолан тахсарыгар эрэнэбин. О5о бэйэтэ бэйэтин салайынан, ииттинэн сайдыылаах, бө5ө туруктаах киhи буолуохтаах. Онуоха педагогическай мастарыскыай толору кыа5ы биэрэригэр саарбахтаабаппын. 


Педагогическай мастарыскыай технологиятын саха литературатын уруогар туhанарбар сүрүннээн А. Окунев «Как учить неуча», «Педагогические мастерские: Интеграция отечественного и зарубежного опыта» уонна «Педагогические мастерские. Франция - Россия» диэн кинигэлэр сүрүн санааларыгар оло5урдум.

I. Педагогическай мастарыскыай технологията

1.1. Мастарыскыай өйдөбулэ, принциптэрэ

Педагогическай мастарыскыай технологията ХХ уйэ 30-ус 

сылларыттан Франция5а төрүттэммитэ. ЖФЭН («саңа уөрэхтээhин» диэн) бөлөх үөрэтии саңа ньымаларын көрдөөн оңорбута. Билигин аан дойдутаа5ы бөлөххө кубулуйда. Россия5а маннык бөлөх филиала ХХ үйэ 70-ус сылларыгар арыллыбыта. 


Педагогическай мастарыскыай технологиятын айбыт бөлөх сүрүн сыала-соруга Франция улуу педагогтарын уонна философтарын үс сүрүн салааларыгар оло5урар:
1. Хас биирдии киhи дьо5урдаах.

2. Хас биирдии киhи бэйэтин таhымын аhара түhэр кыахтаах.

3. Сайдыы муңура суох. 

Онон бу бөлөх үөрэхтээhиини бүтүннүү уларытан планетаны 

уларытар кыахтаах киhини иитэн таhаарыы, а.э. үөрэхтээhин государство сакааhын толоруу бэрээдэгинэн буолбакка, государствоны уларытар киhини бэлэмнээhин быhыытынан барыахтаах диэн соругу тутуhар. 


Мастарыскыай диэн уөрэнээччи бэйэтин билиитин, үөруйэ5ин, сатабылын, сайдыытын оңорон таhаарар дьарыга (уруога).

Мастарыскыайга анал сорудах, ыйытыы суох. Барыта о5о интуициятыгар, иэйиитигэр, ылыныытыгар, толкуйдуур тэтимигэр оло5урар. Билии, үөрүйэх, сатабыл киниэхэ биллибэтинэн кэлэр. Онон соро5ор уруок темата эбэтэр сыала этиллибэт. Учуутал үөрэнээччигэ сабыдыала кыра, кими да хай5аабат, сэмэлээбэт. Кини арай кэрийэ сылдьан, ким наадалаахха көмөлөhөр, соро5ор тэңңэ улэлиир.


Ол иhин кини учуутал диэн ааттаммат, маастар дэнэр. Маастарга улэ тумугэ сурун сыал буолбатах, сурун бол5омто улэ хаамыытыгар, көрунэр ууруллар. Хас биирдии уөрэнээччи дьыаланан дьарыктанар. Бииртэн биир дьайыылары онорор, ардыгар со5ото5ун, ардыгар кими эмэ кытта улэлиир: сана сыал, сана дьарык о.д.а. А.э. хас биирдии о5о бэйэтин «велосипедын онорор». 

Педагогическай мастарыскыай сурун принциптэрэ:

1. Бу уөрэх угэс буолбут уөрэх педагогикатыгар утары. Хас биирдии о5о айымньылаахтык толкуйдууругар утэйэр. О5о, маастар (учуутал) бары тэн буолаллар. 

2. Сана менталитеттаах киhи уөскээhинэ куутуллэр. Ол аата киhи кимтэн да тутулуга суох айар-тутар дьо5урдаах, дьон иннигэр эппиэтинэстээх, билиэн-көруөн, сатыан ба5алаах. Кини бэйэтин оло5ун уонна тулалыыр эйгэтин бэйэтэ ба5арбытынан уларытар кыахтаах буолуохтаах. Франция ЖФЭН бөлө5ө ХХI уйэ киhитин маннык көрөр.
3. Бары уөрэнээччи, бары о5о киhи барыта дьо5урдаах диэн өйдөбүллээх буолуохтаах. 

4. О5о Киhи быhыытынан сайдыытыгар уонна үөрэ±и ылыныытыгар түргэтитэр ньыма үөскүөхтээх. Бэйэ билиитин, үөруйэ5ин, сатабылын тутан таhаарыахтаах. Ол түмүгэр элбэх санаа, элбэх сыhыан, дьарык о.д.а. элбэх-элбэх уөскээhинэ. 
5. Атын тииптээх саңа педагог уөскээhинэ. Ол педагогу скульптор диэн ааттыахха сөп. 

6. Үөрэтии өрүү күүрээннээхтик барыыта.

1.2. Мастарыскыай тутула.
Мастарыскыай уруоктар түһүмэхтэрин билиhиннэриэм иннинэ манныгы тоhо5олоон бэлиэтиэхпин ба5арабын:

1. Мастарыскыай о5ону бириэмэнэн хаарчахтаабат.

2. Уруок тиhиликтэрин, темаларын үөрэтии барыта о5о ба5атыгар, талыытыгар тирэ5ирэн барар.

I түһүмэх. Айар улэ5э кө5улээhин - тирэх, үктэл, маңнайгы кирилиэс (индуктор). Ол аата айар үлэ5э бэлэмнээһин. О5о уобарастаан толкуйдууругар тирэ5ирэр, ону ирдиир эбэтэр тирэ5ирэр түhүмэх. 


Тыл, предмет, өйдөбүл, ахтыы тула буолуохтарын сөп. Үөрэнээччигэ чугас, ол эрэн соhуччу со5ус буолуохтаах. Тирэ5инэн буолуохтарын сөп: үчүгэй өңнөөх открытка, чугас дьонун хаартыската, аата, о5о хай5аммыт уруогун аата, таптыыр кэмпиэтин аата, иитэр кыылын аата. Атыннык эттэххэ, о5о5о билэрэ, чугаhа, уруучуканы ылан улэлэтэргэ.


Бу этап - о5ону уhугуннарыы.


II түһүмэх. Матырыйаалы кытта улэ. Талан ылбыт матырыйаалы кытта үлэ (схеманы, дор5оону, тылы, дьүhүнү, айыл5а матырыйаалын, макеты кытта үлэ буолуон сөп).


а. Бутуйуу, булкуйуу, а.э. «хараңа5а киллэрии»;


б. Хараңаттан сырдыгы булларыы. Таңыы; 


в. Талбыккар бэйэң өйдөбүлгүн үөскэтии, бэйэ санаатын ууруу.


III түһүмэх. Бастакы дьүүллэhии (социализация). Кэпсэтиhии, санаа атастаhыыта. Паара5а, бөлөххө, полилог, диалог көмөтүнэн үөрэнээччилэр бэйэ-бэйэлэрин үлэлэрин кытта билсиhиилэрэ.


IV түһүмэх. Көннөрүнүү этаба. Yөрэнээччи бэйэтигэр түмүк оңостор.


V түһүмэх. Эбии информация. Yөрэнээччи итэ5эhин көннөрүнэригэр эбии информация ылыан сөп: маастартан, атын о5оттон, атын идэлээх дьонтон, бэчээттэн, радио, телевизор биэриититтэн. Араас литература, ыйынньык, хомуурунньук, хаартыска, музей экспоната уо.д.а. эбии информация быhыытынан туhаныллыахтарын эмиэ сөп.


VI түһүмэх. Айар улэ. Педагогическай мастарыскыай сүрүн уратыта - айар үлэ. Yөрэнээччи ылбыт билиитин туһанан тугу эмэ айан таһаарыыта.

VII түһүмэх. Иккис дьүүллэhии. Айар үлэни ырытыы, сыаналааhын, санаа атастаhыыта.


Ньымата: а) аа5ыы; б) талан аа5ыы; в) көрүү; г) таах көрүү; д) санаа атастаhыы.


Илиискэ суруллаллар, онуоха о5о аата суруллубат.


VIII түһүмэх. Сыыhаны булуу, булунуу.


IX түһүмэх. Эбии информация. Yөрэнээччигэ бэйэтигэр эрэ аналлаах, наадалаах информацияны ылар. 


Х түһүмэх. Рефлексия. Бэйэни ырытыныы: а) улэ ис хоhоонун; б) улэ ньыматын; в) улэ түмүгүн.

II. Педагогическай мастарыскыай технологията саха литературатын уруогар

2.1. Саха литературатын үөрэтиигэ педагогическай мастарыскыай технологиятын туттуу

Учууталга уруок көдьүүhүн, хаачыстыбатын тупсарыы соруга хаhан ба5арар бастакы миэстэ5э турар. О5о аа5ар, ылынар дьо5урун сайыннарыан, о5о5о толкуйдуур, ырытар сатабылы иңэриэн, о5о билии ньыматын баhылыырын ситиhиэн, о5о санаатын,  иэйиитин сатаан тылынан этэр-суруйар дьо5урун арыйыан, о5о сиэр-майгы өттүнэн үрдүк культуралаах буоларыгар иитиэн, о5о айар дьо5урун уhугуннарыан ба5арар учууталы айымньылаах үлэ күүтэр.


Учуутал үөрэтэр о5олорун хара5ар көрөн олорон уруогун былаанныахтаах. Ол аата үөрэнээччилэрин биэс тарба5ын курдук билиэхтээх. Кинилэр тугунан тыыналларын, билиилэрин таhымын, интэриэстэрин, кыахтарын - барытын. 


Yөрэх са5аланыан иннинэ учуутал сыллаа5ы былаанын оңосторугар программа5а киирбит темаларын хас да хайысханан тиhилик онорор. Билиңңи саха литературатын учебниктара саңа технология5а анаан табыгастаахтык оңоhуллубут буолан, итиннэ учуутал ыарахаттары көрсүбэт. Арай уруогун былаанныырыгар түhүмэх иhинээ5и тематтан тема5а көhөр тиhилигин толкуйдуур уустуктардаах. Ол иhин учуутал саңа тема5а үөрэнээччилэр төhө бол5омтолоохтук сыhыаннаhалларын, төhө көхтөөхтөрүн, матырыйаалы төhө өйдөөн иhэллэригэр уонна тугу ордук билбиттэрин тута билэн, онно оло5уран, онтон сиэттэрэн тематын таhааран иhиэхтээх. 


Мастарыскыай уруок о5ону уhугуннарыыттан са5аланар. О5о уhуктубакка, сонур5аабакка эрэ матырыйаалы интэриэhиргээбэт, оччо5о айымньылаах үлэ тахсыбат. Мастарыскыайга о5о тус бэйэтин интуициятыгар, талыытыгар, ба5атыгар оло5уран үөрэнэр буолан, уhугуннарыы оруола улахан. Айар үлэ5э кө5үлүүргэ иэйии уhуктуута, сонур5ааhын тирэх буолар. О5о айар үлэни ылыныытыгар маңнайгы үктэл. Холобур, А.Е. Кулаковскай «Кэччэгэй баай» хоhоонугар киириигэ маннык маннык ыйытыылары биэриэххэ сөп: «Баай диэн тугуй? Баай туохха нааданый? Эн баай эбитиң буоллар хайдах олоруоң этэй?». О5о санаата араас, онон эппиэтэ араас. Сорох баайы материальнай, сорох духовнай өттүнэн быhаарар. Ону көннөрөр, биир өйдөбүлгэ а5алар сорук турбат. Аа5аары, ырытаары бэлэмнээн, уус-уран айымньыга үөрэнээччилэри чугаhатабыт. Дьэ, ити кэнниттэн матырыйаалы кытта үлэ5э киирэбит. 
Со5ото5ун, паара5а, бөлөххө үлэлиирин о5о бэйэтэ талар. Онуоха бутуйаары, буккуйаары соро5ор уруок темата, сыала-соруга, автор, айымньы ааттара этиллибэттэр. Айымньыны о5олор эбэтэр учуутал аа5ыахтарын сөп. Сорудахтаах карточкаларбыт «чэпчэкиттэн - ыарахаңңа» диэн алгоритмынан оңоhуллаллар. 


Бастакы дьүүллэhиигэ о5олор бэйэлэрэ эрэ кытталлар. Учуутал саңарбат, кыттыспат. Итинэн о5о уруокка көхтөөхтүк кыттар, өйдөбүлүн быhаарар, толкуйдаан таhаарар эйгэтин үөскэтэр. 


Санаа атастаhыы, кэпсэтии эбэтэр үлэни кытта билсиhии кэнниттэн көннөрүнэллэр. Атын о5олортон, бөлөхтөн информация хомуйсан, түмүк оңостоллор. Холобур, «Кэччэгэй баай» хоhооммут ис хоhоонун илдьиритэрбитигэр «Сүрүн уобарас аhа-үөлэ тугуй, хайда5ый?»  диэн ыйытыкка сүрүн уобарас аhыыр аhын ситэ ааттаабатах о5о атыттартан эбии сурунар. Эбэтэр сорох үчүгэйдик аhыыр диэн түмүккэ кэлэр. Онуоха мөккүhүү тахсар. Былыргы аhы-үөлү билбэттэриттэн, өйдөөбөттөрө элбэх буолар. Салгыы быhаарыылаах тылдьыттан көрөн көннөрүнэллэр. Айымньы жанрын, уус-уран уратытын быhаарыыга ыарахаттар үөскүүллэр. Манна учуутал көмөтө, тэңңэ үлэлээhинэ наадалаах. Бэлэми этэн биэрэрэ табыллыбат. Сөптөөх суолга эрэ киллэрэрэ ирдэнэр.

Учуутал эбии информация иhитиннэриитигэр о5о ба5атыгар тирэ5ирэн эрдэттэн бэлэмнэнэр. Ол инниттэн о5олортон тугу билиэхтэрин, истиэхтэрин ба5аралларын ыйыталаhар, суругунан суруйтарар. Холобур, θксөкүлээх «Кэччэгэй баай» хоhоонун то5о суруйбутун, кэччэгэй баайынан кими көрдөрбүтүн эңин туhунан ордук интэриэhиргииллэр.


Үлэ түмүгэ улахан бол5омто5о ылыллыбат буолан, о5ону күөмчүлээбэппин. Үлэ түмүгэ - айар үлэ. Онно көстөр - о5о тугу ылыммыта, иэйиитэ уhуктубута. Айар үлэ5э хаhан да куhа5ан сыананы туруорбаппын. Аhара мөлтөх буолла5ына, тупсаран суруйарыгар көрдөhөбүн. Сорох о5о атыттар үлэлэрин истэ олорон, саңаттан толорон а5аларга тылланар. Ол аата тугу эрэ өйдүүр, сыыhатын көннөрүнэр, бэйэтигэр түмүк оңостор эбит. Ону бопсубаппын, аныгыскыга а5аларын көңүллүүбүн. Уопсайынан, сүрүн бол5омтобун о5о булгуччу билбитигэр буолбакка, төhө элбэ5и үлэлээбитигэр уурабын. Ол иhин о5о санаата кэлэр, үлэ5э кө5ө үрдүүр.


Yөрэнээччи оңорбут үлэтин хаhан да сирбэппин, кыаллыбатах өрүтү тоhо5олоон эппэппин, арай оннук эбитэ буоллар, өссө үчүгэй буолуо этэ диэн санаабын этэбин, сүбэлиибин. О5о итэ5эhин, ал5аhын о5олор көрө охсон ыйааччылар, көннөрөөччүлэр. О5о о5оттон үөрэнэр.

Кэпсии, санаатын этэ турар о5ону хаhан да быhа туспэппин. Ал5аhы эттэ5инэ тута бэлиэтии охсор учуутал о5ону хаңыннарар. Кэпсиэн, саңарыан ба5ата кэлбэт буолар. Тиhэ5эр тиийэ истэн баран, ыйытыы көмөтүнэн о5о көннөрүнэригэр сирдиибин.


Билии биллибэтинэн кэлэрэ харахха быра5ыллар. О5о айар үлэтигэр сырыы аайы итэ5эстэрин көннөрүнэн, сыыйа тупсан иhэр.


Уруок бүтэhигэр о5олор уруоктан үөскээбит санааларын, табыллыбыт-табыллыбатах өрүттэрин, ким тугу ордук өйдөөбүтүн, ылыммытын, ким тугу сөбүлээбэтэ5ин туhунан санааларын үллэстэллэр. Итинэн үөрэнээччи көңүл этэр-саңарар дьо5ура, тус толкуйа сайдар.


Мантан аллараа педагогичекай мастарыскыай уруогу арыйан көрдөруөм.

5-ис кылаас

Кылаас таhынан аа5ыы уруога.


Уруок темата: Ыт - киhи до5оро (В.Е. Васильев - Харысхал «Туу-хаах» кэпсээнинэн)


Уруок сыала: Айымньы абылыыр эйгэтигэр сиэтэн киллэрии. Айымньы киhиэхэ дьайар күүhүн итэ5этии. Айар-суруйар суолу тэлэйии.


Уруок тэрилэ:


- Ыт ойууламмыт хартыыната эбэтэр оонньуур ыт;


- В.Е. Васильев - Харысхал мэтириэтэ;


- Ыкка анаан туруоруллубут пааматынньыктар хаартыскалара;


- Yөрэнээччилэр ыт туhунан айар үлэлэрин көрүктэрэ:


 - Жиркова Надя «Мин ытым» кэпсээнэ. 2005 с. 


 - Машников Дима «Ыт - киhи до5оро» өйтөн суруйуута. 2005 с. 


   - Пермяков Гриша «Мин ытым» хоhооно. 2005 с. 

Уруок хаамыыта:

I. Уhугуннарыы.


Учуутал ыт ойууламмыт хартыынатын эбэтэр оонньуур ыты көрдөрөр. 

    У.: - Бүгүн уруокка кэпсэтэр темабыт туох туhунан эбитий? (Ыт).


II. Матырыйаалы кытта үлэ. 


У.: - Ыт туhунан бэйэбит санааларбытын этэбит. (тылынан). О5олор этэллэр, учуутал дуоска5а суруйар. Үчүгэй-куhа5ан өрүттэрин барытын киллэрэбит. Дуоска5а: хорсун, харабыл, күүстээх, ытырыык, иңсэлээх...


III. Бастакы кэпсэтии.


Биир тылы талан ыт туhунан санаа үллэстии.


IV. Талыы.


У.: - Ыт туhунан ырыа-хоhоон истэбит дуу, кэпсээн аа5абыт дуу? 


О5олор кэпсээни талаллар. Учуутал В.Васильев - Харысхал мэтириэтин көрдөрөр. Кэпсээн аатын этэр. 

- Суруйааччыны төhө билэллэрий?


- Кэпсээни ким эмэ аахпыт дуо?


«Аахпатахпыт», - дииллэр. Учуутал кэпсээни аа5ан биэрэр.


V. Yөрэнээччи матырыйаалы кытта үлэтэ. 
Дуоскаттан Туу-хаахха сыhыаннаах дии санаабыт тылларын талаллар. Кылгас дакаастабыл суруйаллар.


VI. Дьүүллэhии.


Санаа атастаhыы түмүгэр дуоскаттан ыт мөлтөх, мөкү өрүттэрин көрдөрөр тыллары сотобут. Туу-хаахтан үөскээбит саңа санаалары, тыллары эбии суруйабыт. 


Түмүкпүт: Ыт - киhи до5оро


VII. Матырыйаалы кытта үлэ. 


Талар ыйытыылар:


- «Туу-хаах» кэпсээңңэ хаhааңңы кэм көстөрүй? Ол кэм алдьархайын сиhилии кэпсээ. 

- Туу-хаах о5о эрдэ5инээ5иттэн тиhэх күннэригэр диэри уларыйан иhиитин кэтээн көр. Ханнык өрүтүн ордук бол5омто5о ылыаң этэй?


- Туу-хаах дьонугар то5о маннык бэриниилээ5ий?


- Арай сэрии буолбатах буоллун.


- Туу-хаах өлөр тиhэх чааhыгар тугу санаабыта буолуой?


- Кэпсээнтэн хайа түгэни уруhуйдуоң этэй? То5о?

VIII. Yлэни дьууллэhии.

1. Yлэни сырдатыы, санаа атастаhыы.

2. Сөбүлээбит эппиэттэн бэйэ5э бэлиэтэнии.

IX. Эбии информация (учуутал)

- Суруйааччы туhунан;

- Аан дойдуга ыкка анаан туруоруллубут пааматынньыктар;

- Ыт - Ийэ дойду, Киhи аймах көмүскэлигэр.

- Ыт - уус-уран айымньыга.

Х. Уруок түмүгэ.

- Уруок тематын таhаарыы;

- Туу-хаах туhунан үөскээбит санаалар;

- Уhуктубут иэйиилэр.

XI. Дьиэ5э сорудах.

Айар үлэни талаллар.

Талар темалар:

- Мин ытым

- Ыт - киhи до5оро (айар үлэ араас көрүңэ)
- Туух-хаах аатыттан кэпсээн суруйуу.

XII. Сыаналаныы.

XIII. Айар улэни дьүүллэһии.

Ба5алаах о5о айымньытын аа5ан иhитиннэрэр. Ыйытыыларга 

хоруйдуур. Сүбэлэри истэр, (о5о, учуутал өттүттэн).

XIV. Сыыhаны булуу, булунуу. 


Айар үлэђэ тугу кыайбатахтарын, тугу арыйбатахтарын, ситимнээх санаа5а тахсыбыт ал5астары көрүнэр.


XV. Yлэ түмүгэ (рефлексия).


О5о бэйэтин ырытыыга киирэр. Ордук табыллыбатах өрүттэрэ:


- Айар үлэ тутула;


- Кээмэйэ, халыыба;


- Хоhоон айбыттара кэпсээңңэ маарынныыр;

- Өйтөн суруйуу кэпсээн ис хоhоонун кэпсээhин курдук буолбут;
- Сааhыламматах санаа, этии;

- Тылы сыыhа туттуу;

- Сыыс тылы аhара киллэрии;

Бу уөрэнээччилэр бэйэлэрин бэлиэтээhиннэрэ. 

Маннык уруоктары ыытыыга учуутал сүрүн мэhэйи уруогу аттарыыга көрсөр. Нэдиэлэтээ5и уруогу аттаран туруорууга саха литературатын икки чааhа сыста (спареннай уруок) турбат түбэлтэлэригэр уруок ситимэ быстар. Хаhан көрсөн салгыы үөрэниэхпитигэр диэри урукку матырыйаал умнулла сыhар. Мастарыскыай уруогар үөрэтиллэр матырыйаал ханна ба5арар тиийэн бүтүөн сөп: уруок чиэппэригэр, уруок ортотугар... Ол үөрэнээччи үлэлиир, билиини ылар, айар-тутар тэтимиттэн тутулуктаах. Учуутал ыксаппат, ыкпат. Онон биир тема хас ба5арар чааска тиийэ уhуон сөп. 

Сыана туруорарбар эмиэ ыарахаттары көрсөбүн. Мастарыскыайга о5ону самнарыы сыыhа. Аны о5о таhыма араас. Сыана туруорууга уопсай ирдэбил төрдүттэн уларыйыан наада. Сүрүн кыайыым - о5о кө5ө, үлэтэ, айара-тутара, ситиhиитэ. 


Мастарыскыай уруога бириэмэни ылар үөрэх. Уруокка бэлэмнэнии, былааннааhын, хас да варианнаах таhымнарынан сорудахтаах карточкалары оңоруу, о.д.а.


Ол эрээри үөрэтэр о5оң эн уруоккун кэтэhэр, мэлдьи үөрэ, сонургуу көрсөр буолла5ына, ити мэhэйдэри, ыарахаттары аахсыбаккын. Онон, педагогическай мастарыскыай учууталы уонна о5ону көхтөөх үлэ5э кынаттыыр. 

2.2. Yгэс буолбут үөрэх уонна педагогическай мастарыскыай - утары технологиялар
«Yгэс буолбут үөрэх, ол аата - предмеккэ туhаайыылаах үөрэх, 
оттон саңа үөрэх технологията, ол аата - о5о5о бэйэтигэр туhаайыылаах» диэн этэр Россия5а үөрэх тиhигин чинчийээччи Д.Г. Левитес.

Yгэс буолбут үөрэххэ үөрэнээччи «ыстаабыты ыйыстар эрэ үлэлээх». Оттон аныгы сайдыылаах үйэ о5ото «эн ыстаабыккын ыйыстыан» ба5арбат. Бэйэтэ өйдөөн, тутан-хабан, оңорон-айан таhаарыан ба5арар. Ону өйдөөбөккө, сорох учуутал о5о үөрэххэ интэриэhин сүтэрэр. 


Yгэс буолбут үөрэх предмети билиигэ эрэ туhуланар. Маннык үөрэтиигэ учуутал, бэриллибит нуорма5а оло5уран, үөрэнээччигэ чопчу билиини, сатабылы, үөруйэ5и иңэрэр. О5о учуутал ыйыытынан өйүгэр хатаабытын бэлэм холобурунан үтүгүннэрэн оңорон таhаарар. Оттон үтүктүү, үтүгүннэрии о5ону, киhини хаhан да сайыннарбата5а. Бэйэ тус толкуйа, өйө, санаата суох буолууга тиэрдэр. Манныкка тиийбит үөрэнэччи «сыыhа этиэм, сыыhа саңарыам» диэн дух-дах туттар, сыыйа сабыллан хаалар, онтон улам уостан уруокка көңдөй көхсө эрэ олорор, уруок бүтэрин эрэ кэтэhэр буолар.

Yгэс буолбут үөрэхтээhиңңэ уруок са5аланыа5ыттан бүтүөр диэри үксүн учуутал саңарар. Уруок тематын этэр, сыалын билиhиннэрэр, саңа матырыйаалы, түмүгү барытын учуутал кэпсиир, быhаарар. Бу о5о5о салгымтыалаах. 6-7 уруок тухары лигиччи олорон учуутал кэпсээнин истэр, биллэн турар, сылаалаах. Күн аайы маннык хатыланан барар уруоктан о5о уруокка, үөрэххэ интэриэhин сүтэрэр. Тугунан да дьарыктаммакка, өйүн үлэлэппэккэ, кэпсэппэккэ, ырытыспакка, мөккүспэккэ, истээччинэн эрэ олорбут үөрэнээччи толкуйдуур, саңарар-суруйар, айар дьо5ура буомурар да диэтэххэ, омуннааhын буолбата буолуо. Маннык киhи билиңңи дьалхааннаах кэмңэ бэйэтин миэстэтин булунара ыарахан.

О5о уруокка көхтөөхтүк кыттар, тэңңэ быhаарсар, толкуйдаhар буолла5ына, кини билиигэ-көрүүгэ тардыhара өссө күүhүрэр. О5о кө5үн үрдэтэр ньымалартан биирдэстэрэ мастарыскыай уруога. 


О5ону личность быhыытынан көрөн, айар, үөрэнэр усулуобуйаны мастарыскыай биэрэр дии саныыбын. Бу үөрэх «хас биирдии о5о талааннаах» диэн өйдөбүлү инники тутан үөрэхтээhин тэрийэринэн, көдьүүhэ элбэх. Бастатан туран, о5о талыытыгар, ба5атыгар оло5урар буолан, кинини үөрэххэ кө5үлүүр. Холобур, айымньыны, геройу ырытар буоллахпытына, сорудахтары о5олор бэйэлэрэ талаллар. Талан ылбыт ыйытыыларыгар, ырытыыларыгар үлэлииллэр. Суруйааччы туhунан тугу билиэхтэрин ба5аралларын суруйаллар эбэтэр этэллэр. Кылаас таhынан аа5ыыга туох туhунан айымньыны аа5ыахтарын, билиэхтэрин ба5аралларын эрдэттэн ыйыталаhабын. 5-6 кылаас о5олоро ордук кыыл-сүөл туhунан айымньылары биhирииллэр. 7-с кылаастар кутталлаах, быhылааннаах айымньылары ордороллор. Yрдүкү кылаастар, биллэн турар, таптал тиэмэтигэр тохтууллар. 

Иккиhинэн, бу үөрэххэ үлэ са5аланыытыттан бүтүөр диэри о5о5о бэйэтигэр туhуланар. Барытын бэйэтэ үлэлээн, толкуйдаан билиини ылар. Учууталы, атын о5олору кытта алтыhарын ааhан, бэйэтинэн чинчийэр үлэ5э кыттыhар. Оттон ким үлэлиир - ол тугу эрэ ситиhэр, туох эмэ өйдөбүлгэ кэлэр. Итиниэхэ 5 кылаастан үөрэтиэххэ наада. 


Бу кэмңэ о5о ордук чобуо, үлэ5э көхтөөх, билиэн-көрүөн ба5алаах. Куруук бэйэлэрэ, учуутал көмөтө суох, лэлиэхтэрин ба5араллар. Уруок хаамыыта бытаардар да, билиини бэйэлэрэ ылаллар. Yлэлии үөрэммит о5о урдуку кылааска сүрэ5элдьээбэт, өссө аhыллар. Тэтимэ түргэтиир, таhыма үрдүүр, тобулук өйө сайдар, тус санаатын көңүл тиэрдэр, үллэстэр буолар.


Үсүhүнэн, мастарыскыай технологиятыгар о5о айар үлэнэн дьарыктанар. Бу үөрэх хас биирдии о5о айымньылаахтык үлэлииригэр үтэйэрин итэ5эйдим. О5о айыан-тутуон наhаа ба5алаах. Yөрэнээччи айар үлэттэн астынар, дуоhуйар, үөрэр. Литература уруогар о5олорбор түhүмэх түмүгэр эбэтэр бирдиилээн тема кэнниттэн айар үлэ5э хас да тема биэрэбин. Холобур, 7-с кылааска Алампа Софронов «Куоратчыт» кэпсээнин түмүктүүр уруокка маннык темалар бааллар: «Мин Ыстапааны аhынным», «Мин Ыстапаантан кэлэйдим», «Мин Ыстапааңңа сыhыаным» эбэтэр «Хаарты иэдээнэ», «Ыал а5ата хайдах буолуохтаа5ый?», «Ыстапаан дьиэ кэргэнин кэлиңңи дьыл5ата».


Айар үлэ5э сорудах буолла да, о5олор ордук сэргэхсийэллэр. Сөбүлээбит темаларын талан үлэлииллэр. Айар үлэбит көрүңэ да элбэх: остуоруйа, кэпсээн, хоhоон айыы таhынан, суруйааччыга сурук, геройга сурук, өйтөн суруйуу, толкуй сурук, айымньыны ситэрии, айымньыттан, геройтан үөскээбит санаалар, көңүл кинигэ, суруйааччыга аналлаах стендэ оноруу, таайбараңнар, о.д.а. Айан-оңорон кэлбиттэрин бэйэлэрэ кэпсиэхтэрин, сырдатыахтарын ба5араллар. Биирдиилээн о5о кыбыстар, аккаастанар түбэлтэлэрэ баар буолааччылар. Ол бастаан эрэ, кэлин эмиэ бэйэлэрэ тылламмыттарын билбэккэ да хаалааччылар. Итинэн саңара, кэпсии үөрэнэллэр. Айар үлэни оңорботох кылааска биир эмэ баар буолар. 


Педагогическай мастарыскыай уруогар үөрэнээччи уруок устата үөрэтиллээччи буолбат. Кини көхтөөх кыттааччы, чинчийээччи, саңаны арыйааччы буоларын таhынан, бэйэ билиитин, үөрүйэ5ин, сатабылын тутан таhаарааччы буолар. Булгуччу оңорон таhаарарга, билии ыларга, туох эрэ түмүккэ кэлэргэ сорудахтаммат, онон көңүлэ күөмчүлэммэт.

Мастарыскыай атын о5олору кытта бодоруhарга, бэйэ-бэйэни тулуйсууга үөрэтэр. Элбэхтик пааранан, бөлө5үнэн алтыhар буолан, кэлин дьону кытта өйдөhөрүгэр, дьону кытта тапсан олороругар көмөлөhүө. 


Түмүктээн эттэххэ, үгэс буолбут үөрэхтээhин хас биирдии о5о сайдар кыа5ын сайыннарыыга ситэ үлэлээбэт, биирдиилээн о5о көңүлүн саба баттыыр, онон о5о айар дьо5ура бол5омто5о ылыллыбат. Ити литература курдук көңүл, философияны кытта ыкса сибээстээх искусство көрүңэр сөбө суох. Итинэн да сылыктаатахха, педагогическай мастарыскыай киниэхэ утары технология. 

2.3. Педагогичексай мастарыскыай технологията - учуутал уонна о5о кыа5ын арыйар күүс
Педагогическай мастарыскыай учууталы уонна о5ону иккиэннэрин көхтөөх үлэ5э кынаттыыр, бары өттүнэн сайыннарар буолан, киhи кыа5ын арыйар технология диэн бигэ санаа5а кэллим. Учуутал уонна үөрэнээччи тэңинэн сайдыы таhымыгар тахсаллар.

Бу санаабын маннык кэтээн көрүүлэрбинэн быhаарабын:

- Учуутал о5о кө5үн үрдэтээри элбэхтик үлэлиир, саңаны, сонуну билэргэ дьулуhар, билиитин хаңатар;

- О5о бэриллибит матырыйаалы билээри, ылынаары ңлэлииргэ үөрэнэр;

- Учуутал бастакы сылларыгар сыралаах үлэни көрсөр (Холобур, сорудахтаах карточка оңосторугар). Онон кэлиңңи сылларга үлэтин чэпчэтинэр;


- Yөрэнээччигэ үөрэнэр ба5а үөскүүр, үрдүүр, уруокка күhэллэн буолбакка, ба5аран кэлэр;


- О5о да, учуутал да тулуйса, тулуйсууга үөрэнэллэр: о5о+о5о, о5о+учуутал; учуутал+о5о;


- О5о5о да, учууталга да билии, сатабыл биллибэтинэн кэлэр. О5о5о о5оттон; о5о5о учууталтан; учууталга о5оттон;


- Айар улэ5э о5о, учуутал иккиэн кытталлара, тэң кэрдиискэ тураллара өйдөhүүнү, истиң сыhыаны үөскэтэр, дуоhуйууну, астыныыны биэрэр;


- Учууталы да, о5ону да бэйэни сыаналанарга үөрэтэр;


- Учууталга да, о5о5о да көңүл толкуйу, санааны биэрэр.

Саха литературатыгар өйтөн суруйуу (гос. эксээмэңңэ)

хаачыстыбатын көрдөрүү

ТYMYK

«Литература уруога - айар үлэ» - диэн СГУ профессора Е.М. Поликарпова эппитэ педагогическай мастарыскыайга чопчу сыhыаннаах эбит диэн бигэ санаа5а кэллим. Учуутал бэйэтэ айарын ааҺан, үөрэнээччини айарга сирдиир. Айар үлэ араас көрүңүнэн дьарыктанан о5о үрдүкү кылааска научнай үөрэ5и чэпчэкитик ылынарыгар кытаанах олугу уурарыгар саарбахтаабаппын. Ыраата барбакка эттэххэ, педагогическай мастарыскыай технологиятынан үөрэппит о5ом 11-ис кылааhы бүтэрэригэр саха литературатыгар өйтөн суруйуутун экзаменын олох ыарыр5аппакка туттарар. 


Сыhыарыыга баар диаграмманы көрүөххэ. 2004 сыллаахха бүтэрбит үөрэнээччилэрбэр мастарыскыай элеменнэрин эрэ 9-с кылаастан са5алаан кыралаан туттубутум. 14 о5оттон 9-Һа экзаменын хаачыстыба5а туттарбыта. Ити 52% көрдөрөр. 8-сыс кылаастан мастарыскыай элеменнэрин киллэрбит кылааhым 2005 сыллаахха бүтэрбитэ. 12 кыыстан (кыргыттар кылаастара этэ) 8 кыыс өйтөн сурйуутун хаачыстыба5а суруйан, 66,6% ылбытым. Былырыын, 2006 сыллаахха бүтэрбит о5олорум 7-с кылаастан мастарыскыайга үөрэммиттэрэ. Ойтөн суруйуубут хаачыстыбата 72% тиийбит. 25 үөрэнээччиттэн 18 о5о олус үчүгэйдик государственнай экзаменнарын туттарбыттара. Аны туйгун сыана5а суруйбуттарым сылтан сыл аайы эбиллэн испиттэрин бэлиэтиэхпин ба5арабын. Н.Г. Чернышевскай аатынан БПК-гар уонна М.К. Аммосов аатынан СГУ университетын саха филологиятын факультетыгар 5 о5ом үөрэнэ сылдьаллар. 


Быйылгы оскуоланы бүтэрээччилэртэн 3 эрэ о5о өйтөн суруйууну талла. Бу кылааhы 10-ус кылаастан үөрэтэбин. Онон мастарыскыай технологиятын элеменнэриттэн биирдэ эмэ туттабын. Үгэс буолбут үөрэхтээһин технологиятынан үөрэнэн кэлбиттэрэ. Оно айар, үлэлиир дьо5урдара ситэ арыллыбата5а мэһэйдэри үөскэппитэ.

Мантан көрдөххө, педагогическай мастарыскыай уруога үөрэнээччини сайыннаран, бары кыа5ын арыйан өйтөн суруйуу курдук уустук үлэни суруйарга толору бэлэмнээх тиийэллэригэр улахан көдьүүстээ5ин итэ5эйдим. Yрдүк үөрэххэ киириилэрэ да итини туоhулуур.


Чинчийэр, саңаны айар дьо5ура сайдыбыт киhи ханнык ба5арар үөрэххэ киирэр, ханнык ба5арар идэни баhылыыр, ыарахан үлэни толорор кыахтанар. Педагогическай мастарыскыай саңа үөрэх технологиятын быhыытынан олох ыарахаттарыттан ча5ыйбат тулуурдаах, олох туhугар охсуhар дьулуурдаах, көңул өйдөөх, бө5ө туруктаах киhини иитэн таhаарар.

